
Atuarfik pillugu Inatsisartut inatsisaat nr. 15, 3. December 2012- meersoq 

naapertorlugu Naalakkersuisut nalunaarummik saqqummiusseqqullugit 

peqquneqarnissaannik Inatsisartut aalajangiiffigisassatut siunnersuut. 

Nalunaarummi aalajangersagaqassaaq nalilersuinermut immersugassamik 

ilitsersuutitalimmik pilersitsisoqassasoq pitsaassutsimik nalunaarusiortarnermut 

ilaatinneqartussamik, meeqqat atuarfianni siulersuisuisut, pisortat ilinniartitsisullu 

ineriartortitsinerminni atortagassaannik.   

(Inatsisartut ilaasortaq Jens NapãtôK´) 

 

Jens NapãtôK´saqqummiussannut qujanaq. Siunnersuutigisavit qiterisaatut paasisara 

tassaavoq meeqqat atuarfianniit ilinniakkanut ingerlaqqiffiusunut ingerlaqqittartut 

amerlanerulernissaat angorusukkit.  

 

Tamanna assorsuussutigisinnaanngilarput, inersuarmi maani tamatta tamanna 

angorusukkipput sulissutigerusukkippullu ersarilluinnarmat.  

 

Siunnersuutigisavit imarisaasa ilai meeqqat atuarfiat pillugu inatsimmi ilaareersut 

takusinnaavarput, aammalu taakku sumik siunertaqarnersut ersarilluni. Siunnersuutivilli 

imarisaasa ilai tassaapput tamakkuninnga ulluinnarni suliaqartut ulluinnarsiutigisaat, suliamilli 

qanimut peqataanngikkaanni malinnaanngikkaanniluunniit nalorsaatigineqarsinnaasut.  

 

Suliaareersut assinginik taakku saniatigut nutaanik suliassanik pilersitsinikkut marloqiusamik 

sulisitsinissaq pinngitsoorusunnarpoq. Tamannami siunnersuutip siunertaanik aamma 

ungasillinerusitsisinnaammat.  

 

Inuit Ataqatigiinniit siunnersuutip uuma ataatsimiititaliamut susassaqartumut 

ingerlatinneqarnissaa kaammattuutigissavarput, ataatsimiititaliamiit susassaqartut 

attuumassuteqartullu allat qanimut naapeqatiginerisigut suliassap naammassineqarnissaa 

anguneqarsinnaammat, naggataatigullu isummerfigineqarluni inersuarmi maani 

aalajangiiffigineqartussanngorlugu saqqummiunneqarsinnaammat. 

 

Inatsisip atuuttup siunertaq naapertorlugu ingerlanneqarneranut tamanna 

uppernarsaasinnaammat, equngasoqarsimappalli aaqqeriarnissaanut aqqutissaq 

alloriarfigineqarsinnaammat, tamanna pisariaqassappat.   


